
 
 
 
 
 
 
 
 
 
 
ACTA DA SESIÓN ORDINARIA DO PLENO DA CORPORACIÓN DO 
CONCELLO DE VALDOVIÑO, CELEBRADA EN DATA SEIS DE 
NOVEMBRO DE DOUS MIL VINTE E CINCO 
 

Expediente: 2025/G010/000014 

Valdoviño, 6 de novembro de 2025 
Hora: 20:00 
Lugar: Salón de Sesións da Casa do Concello 
Primeira convocatoria  
Celebración sesión ordinaria, previa convocatoria, emitido o decreto 705/2025 de 3 de 
novembro de 2025, para a que se reúnen baixo a Presidencia do Sr. Alcalde, don 
Alberto González Fernández, os/as concelleiros/as:  

PSdeG- PSOE:  
Alcalde 
Rosa Ana García López 
Sergio Saavedra Gutiérrez  
Benito Manuel Vega Fernández 
Germán Gómez Senra 
Tamara Sabín Caamaño 
Alejandro Antonio Garcia Sousa 
 
PP:  
Ana María Díaz López 
Ana Ángeles Arroyo Pérez 
Kristel Testa Ameneiros  
 
BNG: 
Verónica Hermida García 
Andrés Rodríguez Rodríguez 
 
Non asiste por causas xustificadas: don Cristóbal Colón Leira do grupo PP. 

Asistidos da secretaria municipal, dona Carlota González Navarro 

Abre a sesión o Presidente vista a existencia de quorum, para entrar nos asuntos da Orde 
do Día:  

I. PARTE DISPOSITIVA 

1º.- APROBACIÓN SE PROCEDE, DOS BORRADORES DAS ACTAS DAS 
SESIÓNS ANTERIORES: .08.2025 (ORDINARIA) E 04.09.2025 (ORDINARIA).- 

O sr. Alcalde, que preside a sesión, pregúntalles aos concelleiros se teñen que facer 
algunha observación ás devanditas actas do 02.10.2025 (ordinaria) e do 28.10.2025 
(extraordinaria). Ao que a portavoz do grupo popular quere que se recolla en acta que os 
asuntos do Pleno extraordinario do 28.10.2025 deberíanse haberse levado ao Pleno 
ordinario de novembro para así ter mais tempo para estudalos. 

Recollida dita aclaración nesta acta, o sr alcalde declara que as actas das sesións 
plenarias quedan aprobadas sen ningunha obxección polo Pleno da Corporación 
(votación ordinaria e aprobada por unanimidade dos asistentes á sesión). 

 
 
2º.- MOCIÓN DO GRUPO MUNICIPAL DO PSdeG-PSOE DE VALDOVIÑO 
RELATIVA AOS ORZAMENTOS DA XUNTA DE GALICIA PARA O ANO 
2026.- 
 
 
“Moción que presenta o Grupo Municipal do PSdeG-PSOE de Valdoviño relativa 
aos Orzamentos da Xunta de Galicia para o ano 2026 
 
O Grupo Municipal do PSdeG-PSOE, ao abeiro do disposto na lexislación vixente 
presenta para o seu debate e votación no Pleno do Concello de Valdoviño, a seguinte 
MOCIÓN 
 

EXPOSICIÓN DE MOTIVOS 
 

O sistema de financiamento local constitúe unha vella demanda dos concellos da nosa 
provincia, que veñen reclamando historicamente un modelo máis xusto, transparente e 
suficiente para garantir a autonomía e a capacidade de prestación de servizos das 
entidades locais.  
 
Lonxe de avanzar nesa dirección, os concellos están a asumir cada vez máis 
competencias impropias sen recibir os recursos necesarios para a súa implantación, o 
que compromete gravemente a súa sustentabilidade financeira. Ademais, os fondos que 
perciben da administración autonómica non se reparten segundo criterios obxectivos e 
transparentes, o que dificulta a planificación e a equidade territorial, e perpetúa 
dinámicas de discriminación institucional que deben ser corrixidas.  
 
Un ano máis, ao chegaren estas datas, a Xunta de Galicia pon en marcha a súa 
maquinaria propagandística para xerar o clima de que prepara uns novos orzamentos de 
récord. Cada ano, a Xunta dispón de máis cartos, como se iso lle servise de escusa para 
disimular a baixa calidade dos servizos que reciben os galegos e as galegas, a súa falta 
de política industrial ou a incapacidade para desenvolver, con sucesivos orzamentos 
récord, a rede de transportes intracomunitaria que é da súa competencia. 

O pasado día 14, nunha desas notas propagandísticas, a Xunta gabábase de incrementar 
ata 187M€ o Fondo de Cooperación Local, ese Fondo que ten conxelado dende o ano 
2010 e que reparte con criterios partidistas. Destes 187 millóns, 71 millóns (o que 
representa o 40%) son repartidos de forma finalista, destinando so 116 para as 
necesidades que estimen os propios concellos. A escaseza deste incremento queda de 
manifesto ca sinxela operación matemática de dividir os fondos entre os 313 concellos 
galegos. O resultado é de menos de 600.000 euros por concello. Dito doutro xeito, a 
Xunta, cun orzamento sesenta veces maior que, por exemplo, a deputación da Coruña, 
lle vai dar aos concellos de Galicia menos fondos dos que a Deputación da Coruña 
reparte de xeito obxectivo entre os 93 Concellos da Provincia. 
 
A débeda da Xunta cos concellos foi cifrada pola FEGAMP en arredor duns 600M€, 
que é o que lle custa ós concellos galegos levar adiante as competencias impropias que a 
Xunta fai recaer nos concellos. Unha práctica que non parou nin durante a pandemia, 
cando o goberno autonómico lle encargou aos concellos non só a limpeza, senón a 
desinfección dos centros educativos. Por esta asunción de competencias impropias, a 
propia FEGAMP está a reclamar que a Xunta asuma a totalidade do custo do Servizo de 
Axuda no Fogar, incrementado ano a ano polo envellecemento da poboación e a falla de 
residencias públicas. Ou os gastos derivados da decisión da Xunta de facer de balde as 
escolas infantís municipais, ca súa peculiar política de invitar a costa do peto dos 
Concellos.  
 
En xullo do ano 2024, o presidente Rueda aseguraba que a prestación dos servizos 
públicos no rural galego implicaba para a Xunta un sobrecusto de 500M€, e 
reclamáballe ao Estado unha reforma do sistema de financiamento autonómico que 
tivese en conta esa situación e garantise eses fondos. Tendo en conta que na actualidade, 
a prestación dos servizos públicos no rural galego -educación, sanidade e servizos 
sociais- é absolutamente deficiente, a demanda do presidente Rueda  parece 
inxustificada. Por iso lle propoñemos que a Xunta incremente neses 500M€ os 
investimentos nos concellos. Para garantir a prestación en condicións de igualdade e 
facer ben as contas antes de reclamar a terceiros.  
 
Como vimos arriba a Deputación da Coruña mantén o seu compromiso de servizo aos 
concellos e defensa do municipalismo. A autonomía e a suficiencia financeira dos 
concellos é imprescindible para garantir a prestación de servizos aos veciños e veciñas, 
para garantir o equilibrio territorial e para loitar con eficacia contra as ameazas do reto 
demográfico.  
 
No marco da débeda da Xunta de Galicia có noso Concello cara a seu axeitado 
desenvolvemento e crecemento demográfico e social temos que lembrar a Moción 
aprobada neste Pleno de maio de 2025 na que se acordou instar a Xunta a adoptar as 
medidas necesarias para a implantación dun Instituto de Educación Secundaria no 
Concello de Valdoviño e que incorpore unha oferta de Formación Profesional básica, 
e que a día de hoxe non aparece nos orzamentos da Xunta de Galicia para o ano 2026 o 

que supón un agravio importante cóas familias do noso Concello, porén neste marco é 
necesario lembralo. 
 
Por iso sometemos para o seu debate e posterior aprobación en Pleno esta Proposta para 
que dende o noso Concello se reclame á Xunta de Galicia:  
 

1. Que os orzamentos de 2026 incrementen o Fondo de Cooperación Local 
para saldar a débeda de 600 millóns de euros que a Xunta mantén cos 
concellos pola prestación de competencias impropias. 
 

2. Que os orzamentos de 2026 incorporen partidas destinadas a garantir a 
prestación de servizos públicos no rural en plena igualdade co entorno 
urbano, rematando ca política de recortes levada a cabo polos sucesivos 
gobernos do PP. 
 

3. Que de acordo coas estimacións do propio presidente Rueda, as partidas 
reclamadas no punto anterior se sitúen arredor dos 500 millóns de euros, 
que o presidente calcula como necesarios para a prestación duns servizos 
públicos plenos e iguais no rural, circunstancia que a día de hoxe non se 
cumpre. 
 

4. Que se incorporen os fondos necesarios para a a implantación dun Instituto 
de Educación Secundaria no Concello de Valdoviño e que incorpore unha 
oferta de Formación Profesional básica. 
 

 
A Coruña, a 3 de novembro de 2025.  
 
Rosana García López      
Voceira do PSdeG-PSOE ”    
 
 
O Pleno da Corporación en votación ordinaria e por unanimidade dos seus 
membros á sesión, acordou a aprobación da moción, cos votos en contra do PP,  
relativa aos Orzamentos da Xunta de Galicia para o ano 2026. 
 
 
3º.- MOCIÓN DO GRUPO MUNICIPAL DO PP DE VALDOVIÑO: REXEITAR 
O IMPOSTO AO VERTIDO E Á INCINERACIÓN A TRAVÉS DA LEI 7/2022, 
DO 8 DE ABRIL, DE RESIDUOS E SOLOS CONTAMINADOS PARA UNHA 
ECONOMÍA CIRCULAR.- 
 

“EXPOSICIÓN DE MOTIVOS 

É importante que as veciñas e veciños de Valdoviño saiban que a suba da taxa de lixo 
que está a afectar a todos os concellos do país é responsabilidade única e exclusiva do 
Goberno Central, que implantou o imposto ao vertido e á incineración a través da lei 
7/2022, de 8 de abril, de residuos e solos contaminados para unha economía circular.  
 
O concello é a administración máis próxima ao cidadán. Por iso, as decisións que 
afectan directamente o peto dos veciños deben respectar sempre a autonomía municipal 
recoñecida pola Constitución Española e a Lei de Bases de Réxime Local.  
 
Con todo, a Lei 7/2022, do 8 de abril, de residuos e solos contaminados para unha 
economía circular, impón a todos os concellos de España a obriga de establecer unha 
taxa ou prestación patrimonial que cubra o 100% do custo do servizo de recollida e 
tratamento de residuos urbanos, suprimindo a capacidade dos concellos para decidir 
libremente como financialo.  
 
Por primeira vez na historia democrática española, un tributo local de carácter 
potestativo pasa a ser obrigatorio por imposición estatal, vulnerando os principios de 
autonomía local (art. 140 CE), suficiencia financeira (art. 142 CE) e xustiza tributaria 
(art. 31 CE). O resultado práctico é que millóns de familias e pequenos negocios verán 
incrementado o seu recibo de lixos de forma significativa, sen que os concellos poidan 
mitigar este impacto mediante fondos propios, bonificacións ou tarifas sociais.  
 
Ademais, o argumento de que “Europa obriga” carece de fundamento. A propia 
Comisión Europea, en resposta escrita de decembro de 2024 ao Grupo Popular Europeo, 
aclarou que a Directiva (UE) 2018/851 non esixe a imposición dunha taxa que cubra 
integramente o custo do servizo, e que os Estados membros poden utilizar outros 
mecanismos alternativos de financiamento.  
 
A decisión de trasladar o custo íntegro aos cidadáns é, por tanto, unha decisión política 
nacional, non unha esixencia de Europa. Iso xerou unha profunda inseguridade xurídica 
nos concellos, a multiplicación de ordenanzas contraditorias e o risco de conflitos legais 
pola falta dun desenvolvemento regulamentario claro.  
 
A todo iso súmase o impacto acumulado de máis de cen subidas de impostos nos 
últimos anos, que incrementaron a carga fiscal sobre familias, traballadores e 
autónomos, reducindo a súa capacidade de aforro e consumo.  
 
Os municipios non poden ser recadadores forzosos de decisións alleas nin verse 
obrigados a trasladar aos veciños políticas fiscais que non comparten. Por iso, os 
concellos deben unirse nunha fronte común institucional, plural e construtivo, para 
esixir respecto á súa autonomía e liberdade para aplicar solucións xustas e sostibles.  
 
A Xunta de Galicia leva advertindo disto desde hai tempo. Sogama está a minimizar 
esta suba do Goberno de Pedro Sánchez ofrecendo aos concellos adherirse a un canon 
reducido de 95 euros / tonelada supeditado ao cumprimento dun destes dous requisitos: 

reducir as entregas de bolsa negra (residuo xenérico) nas instalacións de Sogama nun 
1% respecto do ano inmediatamente anterior; ou incrementar a aportación á reciclaxe 
dos envases lixeiros depositados no contedor amarelo nun 3%, ou da materia orgánica 
recollida a través do contedor marrón nun 3%.  
 
Un total de 280 dos 295 concellos adscritos a Sogama, entre eles Valdoviño, solicitaron 
en prazo o canon reducido (95 €/Tn), coa particularidade de que, con data 15 de abril do 
ano en curso, este Concello recibiu, do Fondo Ambiental da Xunta de Galicia, un 
ingreso de 30.916,70 € (mesmo importe que recibiu en 2024), o que quere dicir que o 
custe real para Valdoviño está a ser de 83 €/Tn.  
 
Isto é posible grazas a que a Xunta asume o 60% da suba do canon de Sogama de 2025 
(dos 42 euros totais, a Xunta aporta 25 € e o Concello 17 €, é dicir, un 40%).  
 
Por todo isto, proponse que o Pleno deste Concello de Valdoviño adopte os seguintes 
acordos:  
 
1. Rexeitar o imposto ao vertido e á incineración a través da lei 7/2022, de 8 de abril, de 
residuos e solos contaminados para unha economía circular, o tasaxo municipal.  
 
2. Demandar ao Goberno de España a derrogar a obrigatoriedade imposta pola Lei 
7/2022 de establecer unha taxa ou prestación patrimonial que repercuta o 100% do custo 
da xestión de residuos urbanos nos cidadáns.  
 
3.Solicitar a reforma da Lei 7/2022 para garantir:  
• O respecto á autonomía local e a potestade tributaria local.  
• Un sistema flexible de financiamento que permita aos concellos cubrir o servizo con 
cargo aos seus orzamentos ou mediante modelos mixtos.  
• A incorporación de incentivos á reciclaxe e a economía circular, en lugar de 
penalizacións indiscriminadas.  
• A posibilidade de bonificacións sociais para familias vulnerables, pensionistas ou 
autónomos con baixos ingresos.  
 
4. Reclamar ao Goberno de España que paralice calquera medida que supoña novas 
subidas de impostos ou cotizacións a traballadores, familias ou autónomos, en tanto non 
se garanta un sistema fiscal xusto e sostible.  
 
5. Solicitar a creación dun Plan Nacional de Infraestruturas para a Economía Circular, 
cofinanciado con fondos europeos, que permita mellorar os sistemas locais de recollida 
e tratamento de residuos sen trasladar todo o custo ao cidadán.  
 
6. Dar traslado deste acordo ao Goberno de España, á Xunta de Galicia, á Federación 
Española de Municipios e Provincias (FEMP), á Federación Galega de Municipios e 
Provincias (Fegamp), aos grupos do Parlamento de Galicia, do Congreso e do Senado, e 

aos concellos da provincia, convidándolles a adherirse a esta iniciativa en defensa da 
autonomía local e da xustiza fiscal.” 
 
 
O Pleno da Corporación en votación ordinaria e por unanimidade dos seus 
membros á sesión, rexeitou a moción antedita, cos votos en contra do PSdeG-PSOE 
e BNG. 
 
4º.- DECLARACIÓN INSTITUCIONAL POR UN TREN DO SÉCULO XXI 
PARA FERROLTERRA, EUME E ORTEGAL.- 
 
 
“A Unidade dos diferentes actores públicos ferroláns e galegos decidiu a 
presentación ante o Goberno de España das demandas por un tren do século XXI para as 
comarcas de Ferrolterra, Eume e Ortegal. A cidadanía xa se está mobilizando e 
reclamando o dereito de que esta comarca non sexa permanentemente excluída da 
modernización do transporte ferroviario, ambiental e socialmente sostible. Non 
merecemos nin máis nin menos que outras zonas de Galicia. 
 
A conectividade dos territorios ás redes de transporte é hoxe en día, e máis que nunca, 
unha necesidade. Vivimos nunha sociedade en continuo movemento, onde a mobilidade 
de persoas e mercadorías é fundamental para conseguir unha sociedade ben estruturada 
e permitir o desenvolvemento económico e social, e a xeración de riqueza. No actual 
contexto de crise enerxética e climática, o ferrocarril é o medio de transporte máis 
idóneo porque non depende exclusivamente de combustibles fósiles. Europa aposta polo 
tren tanto para o movemento de persoas como de mercadorías, e tanto os servizos de 
proximidade de áreas urbanas como nos servizos rexionais, de longo percorrido e alta 
velocidade. 
 
Neste contexto, resultan cada vez máis preocupantes e inxustas as grandes carencias que 
a comarcas de Ferrolterra, Eueme e Ortegal padecen en materia ferroviaria. As 
deficiencias das infraestruturas ferroviarias, a escaseza de servizos e tempos de viaxe 
non competitivos debuxan un panorama moi negativo para a nosa comarca, o que 
implica unha dependencia cada vez maior do transporte por estrada para a mobilidade 
de persoas e mercadorías. 
 
O diagnóstico que realizamos da situación actual é o seguinte: 
 
Ferrol está excluído do Eixo Atlántico ferroviario de Alta Velocidade. A autoestrada 
da Atlántico AP-9 que comunica Ferrol coa Coruña, Santiago de Compostela, 
Pontevedra, Vigo e a fronteira con Portugal, é sen dúbida a auténtica espiña dorsal da 
mobilidade interna de Galicia por estrada a pesar de ser de peaxe. Nos últimos anos 
realizouse unha modernización ferroviaria nalgunhas liñas de Galicia, esencialmente 
nos traxectos A Coruña-Vigo dentro do Eixo Atlántico e Santiago de Compostela-
Ourense con saída cara á Meseta e Madrid. Ditas actuacións centráronse na súa 

conversión en liñas de altas prestacións para a chegada da Alta Velocidade a Galicia. O 
Eixo Atlántico ferroviario, nos seus primeiros proxectos foi proxectado desde Ferrol a 
Tui, pero os tramos Vigo-Tui e o que nos interesa da Coruña a Ferrol, quedaron 
excluídos das actuacións ferroviarias de altas prestacións, e é unha cuestión que non 
podemos admitir. 
 
Ferrol está deficientemente conectado ao resto da rede ferroviaria galega. Ferrol 
uniuse á rede ferroviaria galega a través do tramo Ferrol-Betanzos Infesta, que se 
empezou a construír a finais do século XIX e finalizouse na segunda década do século 
XX, cunhas características técnicas que non se adaptan ao contexto actual, con curvas 
de radio pequeno. O trazado está sen dobre vía, sen electrificar e nalgún tramo aínda 
existen travesas de madeira. Os investimentos máis destacados que se realizaron neste 
tempo foron a instalación do Bloqueo Automático para incrementar a seguridade o que 
supuxo tamén a desaparición de persoal nas estacións do traxecto e a supresión dalgúns 
pasos a nivel. Isto dá unha idea do deixamento e a falta de investimentos importantes na 
infraestrutura. Iso condiciona toda a mobilidade ferroviaria de fronte ao exterior de 
Ferrol, tanto de persoas como de mercadorías. 
 
Como consecuencia disto, a conexión entre Ferrol e A Coruña é moi deficiente. 
Segundo as Directrices de Ordenación do Territorio da Xunta de Galicia, as dúas 
cidades conforman a Rexión Urbana do Golfo Ártabro, e deben tender cara a unha 
integración funcional. A realidade é que existen moi poucos servizos ferroviarios entre 
ambas as cidades a día de hoxe, con tempos elevados, non competitivos e adaptados ás 
ligazóns cos trens de Alta Velocidade da Coruña-Madrid e viceversa, obviando a 
mobilidade do resto de poboación que se poida desprazar por estudos, traballo etc. 
 
Ferrol é a única das sete grandes cidades galegas sen plans para a chegada da alta 
velocidade. Mentres que as cidades do Eixo Atlántico xa dispoñen de trens AVE e 
estanse executando obras para a conexión entre Lugo e Ourense, Ferrol é un fondo de 
saco ferroviario esquecido no que non existe calendario oficial para a chegada da Alta 
Velocidade ferroviaria. A maiores tamén se eliminou a conexión directa con Madrid, 
coa desculpa de que se ten decido que as relacións entre Galicia e Madrid sexan con 
trens AVE (Talgo serie 106) que son exclusivamente de tracción eléctrica. Desde Renfe 
xustifícanse con que se poñen trens rexionais con ligazón na Coruña. 
 
Os servizos de proximidade que existen en Ferrol son de Renfe ancho métrico e 
presentan un elevado número de deficiencias. Os únicos servizos de proximidade que 
se prestan en Galicia son os que opera Renfe Ancho Métrico (antiga FEVE) entre Ferrol 
e Ortigueira, cunha deterioración paulatina ano tras ano. A falta de investimento 
importante en infraestrutura, un material rodante escasamente fiable, con avarías 
constantes e unhas frecuencias mellorables fan que o servizo sexa deficiente. 
 
A conexión ás dársenas portuarias de Ferrol (interior e exterior) non está 
integrada no Corredor Atlántico Europeo de mercadorías. O transporte ferroviario 
de mercadorías na comarca e no Porto de Ferrol está limitado polas características da 

liña entre Ferrol - Betanzos Infesta - Lugo. Aínda que se abra en breve prazo o acceso 
ferroviario a Caneliñas e se realice a modernización do traxecto entre o porto interior e a 
estación de ferrocarril de Ferrol con terceiro carril, a evolución e incremento de 
transporte de mercadorías vai estar supeditada a que os tramos Ferrol-A Coruña-Lugo-
Monforte de Lemos non están incluídos no Corredor Atlántico Europeo de Mercadorías. 
 
Ferrol e a súa comarca foron sistematicamente marxinados nos investimentos 
importantes ferroviarios. Mentres que nas últimas décadas investíronse enormes 
cantidades no resto da rede ferroviaria galega, tanto en conexións interiores como coa 
meseta, na comarca de Ferrol só se realizaron investimentos para renovacións de vía 
puntuais, instalación de Bloqueo Automático en as redes de ancho convencional e 
métrico, pero non se realizaron investimentos importantes, e nalgún caso, aínda que 
estaban contempladas nos Orzamentos Xerais do Estado, e no Plan Director de ADIF, 
nin se licitaron, nin se executaron e/ou se esqueceron nalgún caixón ministerial. 
Tampouco a compra de material novo para Renfe Ancho Métrico vai supoñer que se 
adxudique a Ferrol, xa que a maioría dos trens son de tracción eléctrica e a rede de 
ancho métrico en Galicia non está electrificada, e os seis trens híbridos son para 
substituír os que realizan o servizo entre Oviedo-Santander-Bilbao. 
 
Unha vez exposto o anterior queremos concretar e esixir o seguinte: 
 
1. Instar ao Goberno do Estado a de maneira inmediata restituír as frecuencias e 
horarios entre Ferrol e A Coruña que existían ata o 9 de Xuño incluíndo a relación 
directa con Madrid e o incremento das frecuencias entre Ferrol e A Coruña para cumprir 
as necesidades de mobilidade da cidadanía. Isto conleva o aumentar o numero de 
unidades para poder realizar un servizo ferroviario eficaz e eficiente (Que non haxa 
vehículos de RENFE “ociosos” que poidan prestar o seu servizo). 
 
2. Instar ao Goberno do Estado a iniciar este ano 2025 o estudio informativo para a 
modernización da infraestrutura ferroviaria entre Ferrol - Betanzos Infesta-A 
Coruña para que sexa unha liña do século XXI, que permita a integración da comarca 
de Ferrol co resto da rede ferroviaria galega e co exterior, onde se contemple a 
rectificación de curvas, renovación de túneles, duplicación de vía, electrificación, 
puntos de cruzamento para mercadorías de 750m como esixe a Unión Europea e a súa 
inclusión no Corredor Atlántico tanto de viaxeiros como de mercadorías. Dito 
investimento ten que supoñer 
redución considerable dos tempos de viaxe para que sexan competitivos con outros 
modos de transporte e o vehículo privado. 
 
3. Instar ao Goberno do Estado a resolver este ano 2025 as alegacións ao proxecto de 
construción do bypass de Betanzos Infesta e iniciar este ano a redacción do proxecto. 
 
4. Instar ao Goberno do Estado á mellora e modernización da infraestrutura e 
servizos de proximidade entre Ferrol e Ortigueira. O tren de vía estreita non pode 

continuar cun proceso de degradación progresiva dado que é vital para a vertebración de 
todo o norte de Galicia entre Ferrol e Ribadeo. 
 
5. Instar ao Goberno do Estado á creación dun servizo de proximidade ferroviario 
entre Ferrol e A Coruña. Trátase de vertebrar da forma mais eficiente un espazo 
urbano onde residen mais de 600.000 persoas, que permita unha mobilidade sostible, 
creando unha auténtica alternativa de transporte. 
 
6. Instar ao Goberno do Estado á intermodalidade dos diferentes modos de 
transporte. Crear unha rede de transporte comarcal onde estean incluídos todos os 
modos de transporte colectivos existentes (trens de proximidade, trens rexionais, 
autobuses urbanos e interurbanos, taxis) con horarios e tarifas integradas. Esta rede de 
transporte supoñería a transformación das actuais estacións de tren e autobús de Ferrol, 
nunha única estación intermodal máis moderna e funcional. Por iso é necesario a 
sinatura este ano 2025 do Convenio de Construción da Estación Intermodal entre ADIF, 
Xunta de Galicia e Concello de Ferrol e revisar o número de apeadeiros en toda a liña 
para que poidan cumprir a función de accesibilidade adecuada, mellorando o acceso, e 
que toda a poboación benefíciese dos mesmos. 
 
7. Instar ao Goberno do Estado á integración do Porto Exterior e Interior na rede 
ferroviaria moderna. Inclusión do Porto Exterior e Interior na Rede Básica 
Transeuropea de Transporte (RTE-T) de transporte ferroviario de mercadorías xunto cos 
tramos Ferrol-Betanzos Infesta-Lugo-Monforte de Lemos para un maior 
desenvolvemento industrial e económico da comarca. 
 
8. Instar á Xunta de Galicia a solicitar o traspaso dos medios e servizos de viaxeiros 
por ferrocarril para a xestión ferroviaria dun verdadeiro Servizo de proximidade á 
comunidade autónoma de Galicia como existe noutras comunidades autónomas dado 
que non hai impedimentos legais para iso, o que suporía unha xestión máis próxima 
tanto para a administración como para a cidadanía. A transferencia das competencias 
debe incluír previa e necesariamente o compromiso do Goberno Central de rematar 
todas as obras pendentes, o traspaso de material e a financiación necesaria. 
 
9. Instar ao Goberno do Estado a impulsar as actuacións necesarias para garantir a 
chegada efectiva da alta velocidade ferroviaria ás cidades de Ferrol e Lugo, asegurando 
a súa plena integración no Eixo Atlántico de Alta Velocidade.” 
 
O Pleno da Corporación en votación ordinaria e por unanimidade dos seus 
membros á sesión, aprobou a declaración institucional por un tren do século XXI 
para Ferrolterra, Eume e Ortegal. 
 
 
FORA DA ORDE DO DIA 

En votación ordinaria e por unanimidade dos membros aprobaron a inclusión na orde do 
día da moción do BNG relativa á reivindicación do día 25 de novembro e á necesidade 
de incrementar os recursos públicos para facer fronte á violencia de machista e a 
inclusión da declaración institucional da FEGAMP contra a violencia, contra quen 
maltrata e contra quen a nega ou a relativiza. 
 
.-MOCIÓN DO BNG RELATIVA Á REIVINDICACIÓN DO DÍA 25 DE 
NOVEMBRO E Á NECESIDADE DE INCREMENTAR  OS RECURSOS 
PÚBLICOS PARA FACER FRONTE Á VIOLENCIA MACHISTA.- 
 
 
“Dona Verónica Hermida García e Don André Rodriguez Rodriguez, Concelleiros do 
Grupo Municipal do Bloque Nacionalista Galego  (BNG) no Concello de Valdoviño, ao 
abeiro da lexislación vixente, presenta a seguinte MOCION para o seu debate no Pleno 
da corporación 
 
EXPOSICIÓN DE MOTIVOS 
 
Neste 2025 cumpríronse 18 anos da Lei galega contra a violencia machista  aprobada no 
2007 despois dun intenso traballo de escoita social. Esta foi unha lei pioneira e 
vangardista a nivel europeo: contemplou a visión da violencia contra as mulleres en 
todas as súas dimensións e como consecuencia do patriarcado, ampliou o seu 
recoñecemento máis alá do ámbito da parella e deseñou medidas integrais de 
sensibilización , prevención, protección e apoio ás mulleres que a sofren. 
 
Desde entón, grazas á presión da mobilización feminista e ao esforzo de distintos 
colectivos, tamén do nacionalismo galego, houbo distintas melloras e puxéronse en 
marcha recursos importantes. Porén, non é suficiente e o sistema de loita contra a 
violencia machista en Galicia sofre a desidia do Partido Popular no desenvolvemento do 
marco legal e os recortes aplicados nos servizos  públicos durante as crisis económicas. 
 
Aspectos recollidas na lei como garantir a atención psicolóxica na Atención Primaria 
non son hoxe unha realidade nunha sanidade pública en crise; as axudas económicas son 
aínda menores ás aprobadas hai case dúas décadas e non recollen o medre da carestía da 
vida; non existe unha axuda periódica que inclúa as vítimas de violencia sexual ; non se 
garante a formación especializada  das dos profesionais que traballan na cadea de 
atención á violencia machista ; o ámbito xudicial segue arrastrando unha enorme 
revitimización; falta financiamento e persoal para os CIM e en ámbitos estratéxicos 
como o ensino público non hai un verdadeiro plan de educación afectivo-sexual, 
eliminouse a materia de igualdade e o Partido Popular intenta impoñer mecanismos de 
control ideolóxico para restar espazo ás iniciativas feministas de profesorado e 
estudantado. 
 
No verán de 2025 coñecemos un informe demoledor do Consello de Contas no que se 
avalían as políticas públicas da Xunta en materia de violencia de xénero no período 

C
V
D
:
 
L
Q
y
N
X
c
9
d
N
v
Y
2
H
N
y
7
/
y
A
b
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
c
o
n
c
e
l
l
o
d
e
v
a
l
d
o
v
i
n
o
.
c
o
m
/

F
I
R
M
A
D
O
 
P
O
R
 
 
C
a
r
l
o
t
a
 
G
o
n
z
á
l
e
z
 
N
a
v
a
r
r
o
 
 
(
F
E
C
H
A
:
 
1
1
/
1
1
/
2
0
2
5
 
1
1
:
0
9
:
0
0
)
 
,
 
 
A
l
b
e
r
t
o
 
G
o
n
z
á
l
e
z
 
F
e
r
n
á
n
d
e
z
 
 
(
F
E
C
H
A
:
 
1
1
/
1
1
/
2
0
2
5
 
1
1
:
2
4
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



 
 
 
 
 
 
 
 
2018-2022. Entre outras cuestións, este Informe sinala que, malia a súa importancia, a 
Xunta de Galiza só destina a prevención un 3% dos recursos. Ademais o informe sinala 
o recorte de persoal e a falta de construción dun sistema público e directo de atención ás 
vítimas, de maneira que o goberno galego foi descansando funcións que lle son propias 
nos concellos, sobrecargándoos, ou privatizando servizos. Así no período 2018-2022 os 
centros de acollida para vítimas de violencia son entidades municipais ou propiedade de 
entidades privadas: tan só o Centro de Emerxencias para Vítimas de Violencia de 
Xénero (CEMVI) é un centro propio. Da mesma maneira, tal e como denunciaron 
colectivos feministas, profesionais e o BNG, no ano 2024 a Xunta privatizaba os centros 
de crise 24 horas para a atención de violencia sexual. Mais de nove meses despois da 
súa posta en marcha, a Xunta do PP segue ocultando a súa información. 
 
A privatización, precarización ou carencia de servizos públicos son un obstáculo na 
loita contra a violencia machista. É por iso que é fundamental tanto acrecentar os 
recursos económicos para este ámbito como reforzar os servizos públicos. Algo tan 
sensible como a atención á violencia sexual non pode depender de empresas 
multiservizo vinculadas ao Partido Popular como Eulen ou OHL e os graves incidentes 
coas pulseiras de control telemático no Estado tamén son unha alerta sobre as carencias 
de recursos que están en mans privadas. 
 
Neste 2025 cúmprense tamén 30 anos da Declaración de Beijing. Hai que recordar que 
se recoñecía internacionalmente algo hoxe cuestionado abertamente, que a violencia de 
xénero é un obstáculo para o logro de obxectivos de igualdade, desenvolvemento e paz 
e que menoscaba ou impide o gozo pola muller dos seus dereitos humanos e das 
liberdades fundamentais. Daquela equiparábase , por primeira vez, a violencia contra as 
mulleres como violencia de xénero entendendo esta como unha construción cultural 
susceptible de ser modificada no tempo a través dos procesos de socialización. 
 
Nun contexto de avance e normalizacion das posicións negacionistas, que coincide coa 
defensa ultraliteral do baleirado dos servizos públicos, urxe unha resposta que aposte 
por mais feminismo , mais recursos e máis servizos públicos. Temos que denunciar de 
forma clara e directa que cuestionar o a violencia machista é violencia machista e que 
privatizar e desmantelar os servizos públicos resta capacidade na loita pola igualdade e 
contra a violencia machista. 
 
No 2024 foron asasinadas, segundo as estatísticas oficiais, cinco mulleres en Galiza. 
Hoxe hai máis de 6000 casos activos en Viogén e no que vai de 2025 houbo varios 
feminicidios e intentos de feminicidio en Galza. A violencia machista é unha realidade 
incuestionable , constitúe un problema de dereitos humanos e é o principal problema da 
vida das mulleres e polo tanto as institucións deben reaccionar reforzando recursos e 
servizos públicos. 
 
Por estes motivos, o grupo municipal do BNG do concello de Valdoviño denuncia que o 
negacionismo da violencia machista é unha forma de violencia machista e reafirma o 
seu compromiso co reforzo dos servizos públicos e o aumento dos recursos do sistema 

de protección e atención á vítimas  e , así mesmo, anima á veciñanza da localidade a 
secundar as mobilizacións do movemento feminista galego. 
 
Por todo o exposto, o Grupo Municipal do BNG somete a debate esta moción e solicita 
á corporación municipal a adopción do seguinte ACORDO: 
 
Instar á Xunta de Galiza a adoptar as seguintes medidas 
 

1) Atender as recomendacións e deficiencias sinaladas polo Consello de Contas no 
seu Informe de fiscalización das actuacións para a prevención integral da 
violencia de xénero na Comunidade Autónoma no período comprendido entre 
2018 e 2022 e, singularmente, pautar o incremento de persoal, o incremento do 
orzamento destinado a prevención e sensibilización , a planificación dos 
procesos de contratación e subvencións con publicidade e concorrencia e a 
aprobación dun plan estratéxico específico para a loita contra a violencia 
machista. 

2) Reinternalizar no sistema público os centros de crise 24 horas para a atención de 
mulleres vítimas de violencia sexual e blindar a prestación deste servizo con 
cadros de persoal suficientes para garantir a atención presencial así como 
aprobar , para a súa posta en marcha no ano 2026, unha axuda periódica 
específica para vítimas de violencia sexual. 

 
En Valdoviño a 5 de novembro de 2025” 
 
O Pleno da Corporación en votación ordinaria e por unanimidade dos seus 
membros á sesión, acordou a aprobación da moción, cos votos en contra do PP,  da 
reivindicación do día 25 de novembro e á necesidade de incrementar os recursos 
públicos para facer fronte a violencia machista. 
 
 
.-DECLARACIÓN INSTITUCIONAL DA FEGAMP CONTRA A VIOLENCIA, 
CONTRA QUEN MALTRATA E CONTRA QUEN A NEGA OU A 
RELATIVIZA.- 
 
25 de Novembro 
Día internacionalo da eliminación da violencia contra a mueller. 
 
“Dende o rexeitamento e condena unánime á violencia machista que sofren as mulleres, 
o municipalismo galego conmemora este 25 de novembro lembrando ás tres irmás 
activistas da República Dominicana, asasinadas e inspiradoras desta data internacional. 
Os concellos e deputacións galegas somos conscientes da urxencia de erradicar unha 
violencia que, polo feito de ser mulleres, continúa a ser estrutural na nosa sociedade. 
Reafirmamos o noso compromiso firme e irrenunciable para poñer fin á violencia contra 
as mulleres. 

En 2025, 32 mulleres foron asasinadas no Estado polas súas parellas, dúas delas en 
Galicia. Ademais, tres menores foron asasinados en contextos de violencia de xénero, 
sumando 65 dende 2003. O último informe do Observatorio contra a Violencia 
Doméstica e de Xénero do Consello Xeral do Poder Xudicial advirte dun incremento do 
5% nas denuncias en Galicia respecto ao ano anterior. 
Por todo isto, hoxe e cada día do ano, a Federación Galega de Municipios e Provincias 
(FEGAMP) manifesta a súa máis rotunda condena ante todas as formas de violencia 
contra as mulleres. 
Condenamos cada acto, a cada agresor, e tamén a quen nega, minimiza ou xustifica a 
existencia desta violencia. O negacionismo non só fere a memoria das vítimas, senón 
que desprotexe ás que sofren e debilita o compromiso social necesario para combatela. 
Negar ou relativizar a violencia machista é contribuír á súa persistencia, e fronte a iso as 
institucións galegas deben manterse firmes, unidas e comprometidas. Sabemos que a 
desigualdade estrutural segue presente nas vidas das mulleres. Os estereotipos e patróns 
de xénero continúan nos ámbitos da economía, da cultura, da política e do deporte, 
atacando o corazón mesmo da liberdade e da democracia. A súa expresión máis cruel é a 
violencia de xénero, cos alicerces nun sistema patriarcal que perpetúa o control e a 
desigualdade. 
 

Debemos erguer a voz por aquelas mulleres que atopan máis barreiras 
 para acceder á información e á protección. 

 Seguiremos traballando para garantir os seus dereitos con servizos e 
 recursos adecuados, en condicións de plena igualdade. 

 Ás mulleres dicímoslles, con toda convicción: hai saída, e non están soas. 
               Nin hoxe, nin nunca.” 

 
 
 
Anuncio da FEGAMP 

O Pleno da Corporación en votación ordinaria e por unanimidade dos seus 
membros á sesión, acordou a aprobación da moción,  da declaración institucional 
da FEGAMP contra a violencia, contra quen maltrata e contra quen a nega ou a 
relativiza. 
 
 
CONTROL DE ACTIVIDADE DO PLENO 
 
5º.- DAR CONTA DA REMISIÓN DO ESFORZO FISCAL 2023.-  

Visto o xustificante da remisión do esforzo fiscal 2023. 

O Pleno da Corporación tomou razón do informado 
 
6º.- DAR CONTA DA REMISIÓN DO PERIODO MEDIO DE PAGO E 
INFORME DE MOROSIDADE DO TERCEIRO TRIMESTRE DO ANO 2025.- 
 
 
“ASUNTO: INFORME SOBRE O CUMPRIMENTO DOS PRAZOS PARA O 
PAGO DAS OBRIGAS DO CONCELLO DE VALDOVIÑO PREVISTO NA LEI 
15/2010, DE 5 DE XULLO, DE MODIFICACIÓN DA LEI 3/2004, DE 29 DE 
DECEMBRO, POLA QUE SE ESTABLECEN MEDIDAS DE LOITA CONTRA 
A MOROSIDADE NAS OPERACIÓNS COMERCIAIS, DURANTE O 3º 
TRIMESTRE DO ANO 2025 
 
 Senén Martínez Prieto, Tesoureiro accidental do Concello de Valdoviño segundo 
Resolución de Alcaldía nº 590/2025 de data 18/09/2025, de conformidade co disposto 
no artigo 4.3 da Lei 15/2010, de 5 de xullo, de modificación da Lei 3/2004, de 29 de 
decembro pola que se establecen medidas de loita contra a morosidade nas operacións 
comerciais, emite o seguinte: 
 
INFORME 
 
I.- LEXISLACIÓN APLICABLE 
 
- Lei 15/2010,  de modificación da Lei 3/2004, de 29 de decembro, pola que se 
establecen medidas de loita contra a morosidade nas operacións comerciais. 
 
- Lei 3/2004, de 29 de decembro, pola que se establecen medidas de loita conta a 
morosidade nas operacións comerciais. 
 
-Lei  30/2007, de 30 de outubro, de contratos do sector público. 
 
- Real Decreto Lexislativo 3/2011, de 14 de novembro, polo que se aproba o Texto 
refundido da Lei de contratos do sector público. 

-Real Decreto Lei 4/2013 de 22 de febreiro, de medidas de apoio ao emprendedor e de 
estímulo do crecemento e da creación de emprego. 
 
-Orde Ministerial HAP/2105/2012, modificada pola Orde HAP/2082/2014  
 
II.- ANTECEDENTES 
 
O apartado 3º do artigo 4 da Lei 15/2010, de 5 de xullo, de modificación da Lei 3/2004,  
de 29 de decembro, pola que se establecen medidas de loita contra a morosidade nas 
operacións comerciais, dispón que os Tesoureiros, ou no seu defecto Interventores, 
elaborarán trimestralmente un informe sobre o cumprimento dos prazos previstos na 
citada Lei para o pago das obrigas de cada entidade local, que incluirá necesariamente o 
número e contía das obrigas pendentes nas que se esté incumprindo o prazo. 
 
Pola súa banda, a Orde Ministerial HAP/2105/2012 detalla no artigo 4, que os suxeitos 
obrigados a remitir a información ao Ministerio son: “(....) En las Corporaciones 
Locales, la Intervención o unidad que ejerza sus funciones”. 
 
A estos efectos a partir do 13 de decembro de 2011, entenderase vixente  (unha vez 
derogada a Lei 30/2007, de Contratos do Sector Público) o disposto no Real Decreto 
lexislativo 3/2011, de 14 de novembro polo que se aproba o Texto refundido da Lei de 
Contratos do Sector Público, artigo 216.4 e a Disposición transitoria sexta que di o 
seguinte: 

“El plazo de treinta días a que se refiere el apartado 4 del artculo 216 de 
esta Ley, se aplicará a partir del 1 de enero de 2013. 

Desde la entrada en vigor de esta Ley y el 31 de diciembre de 2011, el plazo en el que 
las Administraciones tienen la obligación de abonar el precio de las 
obligaciones a las que se refiere el apartado 4 del artculo 216 será 
dentro de los cincuenta días siguientes a la fecha de la expedición de las certificaciones 
de obra o de los correspondientes documentos que acrediten la realización total o 
parcial del contrato. 

Entre el 1 de enero de 2012 y el 31 de diciembre de 2012, el plazo en el que las 
Administraciones tienen la obligación de abonar el precio de las obligaciones 
a las que se refiere el apartado 4 del artculo 216 será dentro de los 
cuarenta días siguientes a la fecha de la expedición de las certificaciones de obra o de 
los correspondientes documentos que acrediten la realización total o parcial del 
contrato.” 

A Lei 11/2013 de 26 de xullo, de Medidas de apoio ao emprendedor e de estímulo o 
crecemento e creación de emprego, modifica no seu artigo 33, entre outros, o art. 4 da 
Lei 3/2004, establecendo: 

1. El plazo de pago que debe cumplir el deudor, si no hubiera fijado fecha o plazo de 
pago en el contrato, será de treinta días naturales después de la fecha de recepción de 
las mencancías o prestación de los servicios, (....) 

2. Si legalmente o en el contrato se ha dispuesto un procedimiento de aceptación o de 
comprobación mediante el cual deba verificarse la conformidad de los bienes o los 
servicios con lo dispuesto en el contrato, su duración no podrá exceder de treinta días 
naturales a contar desde la fecha de recepción de los bienes o de la prestación de los 
servicicos. En este caso el plazo de pago seá de treinta días después de la fecha en que 
tiene lugar la aceptación o verificación de los bienes o servicios, incluso aunque la 
factura o solicitud de pago se hubiera recibido con anterioridad a la aceptación o 
verificación. (...) 

Pola súa banda, a Disposición final sexta do RDL 4/2013 modifica o Texto refundido da 
lei de contratos do sector público, aprobado por RDL 3/2011 de 14 de novembro polo 
que o apartado 4 do artigo 216 do mencionado Texto refundido queda redactado nos 
seguintes termos: 

“4. La Administración tendrá la obligación de abonar el precio dentro de los treinta 
días siguientes a la fecha de aprobación de las certificaciones de obra o de los 
documentos que acrediten la conformidad con lo dispuesto en el contrato de los bienes 
entregados o servicios prestados.........” 

III.- INFORME 

O presente informe evalúa  o prazo de pago das facturas durante o terceiro trimestre do 
exercicio 2025 tendo en conta os datos proporcionados polo programa de contabilidade 
municipal a data 01/10/2025 ás 11:43 horas.  

1.- Facturas ou documentos xustificativos pagados durante o trimestre: 

  PMP 
 (Días) 

  DENTRO DO PERÍODO         
LEGAL DE PAGO 

   FORA DO PERÍODO                
LEGAL DE PAGO 

Nº DE OPERACIÓNS  288 91 
   IMPORTE TOTAL 38,94 744.489,06 € 183.862,83 € 

 

2.- Facturas ou documentos xustificativos pendentes de pago ó final do trimestre 
(artigo 4.3 da Lei 15/2010): 

    PMP 
   (Días) 

DENTRO DO PERÍODO 
LEGAL DE PAGO 

FORA DO PERÍODO 
LEGAL DE PAGO 

Nº DE OPERACIÓNS  567  390 

IMPORTE TOTAL 59,18 580.050,48 € 241.013,76 € 

3.- Intereses de demora pagados durante o trimestre: 

Nº total de operacións: 0. 

Importe total: 0 

 

Xúntanse como anexos ó presente informe os listados correspondentes ás tres categorías 
sinaladas. Estos datos serán volcados pola Intervención Municipal directamente dende a 
aplicación informática de contabilidade na plataforma da Oficina Virtual de 
Coordinación Financeira coas Entidades Locais do Ministerio de Economía e Facenda. 

 

IV.- CONCLUSIÓNS 

De conformidade co disposto no apartado 4 do artigo 4, e no artigo 5 da Lei 15/2010, 
procede dar conta do presente informe ó Pleno da Corporación local, e dar traslado do 
mesmo ós órganos competentes do Ministerio de Economía e Facenda e da Xunta de 
Galicia. 

                                     En Valdoviño, na data da sinatura electrónica 

                                          O tesoureiro accidental, 

                                        Asdo: Senén Martínez Prieto” 

 
O Pleno da Corporación tomou razón do informado 
 
 
7º.- DAR CONTA DE DECRETOS DA ALCALDÍA EMITIDOS NO MES DE 
OUTUBRO DE 2025.- 
 

Dáse conta ao Pleno, en virtude do artigo 42 do R.D. lexislativo 2568/86 do 28 de 
novembro polo que se aproba o Regulamento de Organización, Funcionamento e 
Réxime Xurídico das Entidades Locais, dos decretos ditados no mes de outubro de 
2025, que comprenden do número 608 ao 701 do ano 2025 aos efectos de control e 
fiscalización dos órganos de goberno local, conforme ao previsto na Lei Reguladora das 
Bases de Réxime Local.  
A documentación relativa a este asunto comprensiva de listado numerado e extracto do 
asunto entregouse e estivo a disposición dos/as concelleiros/as con anterioridade á 
sesión plenaria.  

Os/as concelleiros/as tomaron coñecemento das resolucións da Alcaldía. 
 

8º.- ROGOS E PREGUNTAS.- 
 
Constan no arquivo audiovisual incorporado a Acta. 
 
   ACTA DE REUNION 

 
Generada el Martes, 11 de Noviembre de 2025 10:21:11 
============================================================== 
 
Asunto     : Pleno ordinario de Noviembre de 2025 
Fecha Inici: Jueves,  6 de Noviembre de 2025 20:00:00 
Fecha Fin  : Jueves,  6 de Noviembre de 2025 21:51:45 
Parte      : Pleno ordinario de Noviembre de 2025 
Duración   : 01:51:45 
 
- HTML ----------------------------------------------------------------------------- 
 
https://valdovino.seneca.tv:443/watch?id=ZTRmZjc2ODMtYWY2Ny00ODVmLWE0
MDctMjE2NDQ1YzIwMzhk 
 
- Media (MASTER) ------------------------------------------------------------------- 
 
[1] Video H264, 720p, Mono, 910 MiB 
Url - 
https://valdovino.seneca.tv:443/s/qrUhchxHjJlaOpgZdd8mZSFLytvxlkvbd5bW03cQsC
1bUYn0.mp4 
SHA512 - 
b8e63eafa17822e3ff7e39951b4d5911b45db2ba7afe20679078da908c9d352886cfdf5 
9a5ae1a3324065a068b8cd425de3be5671bd837dd733cc7bff8c474ae 
 
- Media (PROXYS) ------------------------------------------------------------------- 
 
[1] Video H264, 480p, Mono, 739 MiB 
Url - 
https://valdovino.seneca.tv:443/s/4PLQPbmmAHrwsG0bdBqxXEAY3syIdW3NXzf8G
k1zqsWVlquo.mp4 
SHA512 - 
83cb8faf37c942f72bc089a77db5aadd03d9c79dae3b9cdf9ff95e5af01802ca0c995cc 
5a0f40280ef6755b2baec092a8d1847f0f88eab0b804fa746e70f19b3 
 
- Minutaje ------------------------------------------------------------------------- 

00:00:00   : 1º.-Aprobación, se procede, dos borradores das actas das sesións 
             anteriores: 02.10.2025 (ordinaria) e 28.10.2025 (extraordinaria). 
 
00:02:10   : 2º.- Moción do grupo Grupo Municipal do PSdeG-PSOE de Valdoviño 
             relativa aos Orzamentos da Xunta de Galicia para o ano 2026 
 
00:22:11   : 3º.- Moción do Grupo Municipal do PP de Valdoviño: Rexeitar o 
             imposto ao vertido e á incineración a través da Lei 7/2022, do 8 
             de abril, de residuos e solos contaminados para unha economía 
             circular. 
 
00:44:44   : 4º.- Declaración Institucional por un tren do século XXI para 
             Ferrolterra, Eume e Ortegal. 
 
01:00:40   : .- Fora da orde do dia.-Moción BNG. Relativa á reivindicación do 
             día 25 de novembro e á necesidade de incrementar os recursos 
             públicos para facer fronte á violencia machista. 
 
01:13:29   : .-Fora da orde do dia.- Declaración institucional da FEGAMP 
             contra a violencia, contra quen maltrata e contra quen a nega ou 
             a relativiza.- 
 
01:18:03   : 5º.- Dar conta da remisión do esforzo fiscal 2023 
 
01:18:12   : 6º.- Dar conta da remisión do período medio de pago e informe de 
             morosidade do terceiro trimestre do ano 2025. 
 
01:18:20   : 7º.- Dar conta de decretos da alcaldía emitidos no mes de outubro 
             de 2025. 
 
01:18:29   : 8º.- Rogos e preguntas. 
01:51:45   : [FIN] 
 

-- o -- 
                             
Sen máis asuntos que tratar, o Sr. Alcalde- Presidente, da por rematada e levanta a 
sesión sendo ás vinte e unha horas e cincuenta e cinco minutos deste día, do que como 
Secretaria, estendo a presente Acta e CERTIFICO. 
 
Conforme o artigo 3 do Decreto 24/2018, de 15 de febreiro, sobre os libros de actas e de 
resolucións das entidades locais galegas, a presente Acta, identificada co nº 14/2025, 
incorpórase ó Libro Electrónico de Actas do Pleno correspondente ao ano 2025. 

/Asinado e datado na marxe do documento pola secretaria municipal e polo sr. Alcalde/ 

